
				এই পাতাটির মুদ্রণ সংশোধন করা প্রয়োজন। 
বীরবাণী : ማ ኃ
দেহ চায় সুখের সঙ্গম, চিত্ত-বিহঙ্গম সঙ্গীত-মুধার ধার । মন চায় হাসির হিন্দোল, প্রাণ সদা লোল যাইতে দুঃখের পার ॥ ছাড়ি হিম শশাঙ্কচ্ছটায়, কেবা বল চায়, মধ্যাহতপন-জ্বালা । প্রাণ যার চণ্ড দিবাকর, স্নিগ্ধ শশধর, সেও তবু লাগে ভালো ॥ সুখতরে সবাই কাতর, কেবা সে পামর দুঃখে যার ভালবাসা ? সুখে দুঃখ, অমৃতে গরল, কণ্ঠে হলাহল, তবু নাহি ছাড়ে আশ ॥ রুদ্রমুখে সবাই ডরায়, কেহ নাহি চায় মৃত্যুরূপ এলোকেশী । উষ্ণধার, রুধির-উদগার, ভীম তরবার খসাইয়ে দেয় বঁাশী ॥
সত্য তুমি মৃত্যুরূপ কালী, স্থখবনমালী তোমার মায়ার ছায়া । করালিনি, কর মর্মচ্ছেদ, হোক মায়াভেদ, সুখস্বপ্ন দেহে দয়া ॥ মুণ্ডমালা পরায়ে তোমায়, ভয়ে ফিরে চায়, নাম দেয় দয়াময়ী । প্রাণ র্কাপে, ভীম অট্টহাস, নগ্ন দিক্ৰবাস, বলে মা দানবজয়ী ॥ মুখে বলে দেখিবে তোমায়, আসিলে সময় কোথা যায় কেবা জানে। মৃত্যু তুমি, রোগ মহামারী বিষকুম্ভ ভরি, বিতরিছ জনে জনে ॥
রে উন্মাদ, আপনা ভুলাও, ফিরে নাহি চাও, পাছে দেখ ভয়ঙ্কর । দুখ চাও, সুখ হবে বলে, ভক্তিপূজাছলে স্বার্থ-সিদ্ধি মনে ভরা ॥ ছাগকণ্ঠ রুধিরের ধার, ভয়ের সঞ্চার, দেখে তোর হিয়া কাপে । কাপুরুষ ! দয়ার আধার। ধন্য ব্যবহার ! মৰ্মকথা বলি কাকে ? ভাঙ্গ বীণা—প্রেমসুধাপান, মহা আকর্ষণ—দূর কর নারীমায়া । আগুয়ান, সিন্ধুরোলে গান, অশ্রুজলপান, প্রাণপণ, যাক কায়া ॥ জাগো বীর, ঘুচায়ে স্বপন, শিয়রে শমন, ভয় কি তোমার সাজে ? দুঃখভার, এ ভব-ঈশ্বর, মন্দির তাহার প্রেতভূমি চিতামাঝে ॥ পূজা তার সংগ্রাম অপার, সদা পরাজয় তাহা না ডরাক তোমা। চূৰ্ণ হোক স্বাৰ্থ সাধ মান, হৃদয় শ্মশান, নাচুক তাহাতে খাম ।

